NOMEAMENTO DOS MEMBROS DA XUNTA DE GOBERNO LOCAL E DELEGACIÓNS DO ALCALDE NESTE ÓRGANO.

RESOLUCIÓN

O artigo 126.2 da Lei 7/1985, de 2 de abril, Reguladora das Bases de Réxime Local (LBRL), indica que a Xunta de Goberno Local intégrase polo Alcalde e un número de Concelleiros non superior ó tercio do número legal de membros da Corporación nomeados e separados libremente por esta Alcaldía. O mesmo precepto advirte que o Alcalde poderá nomear como membros da Xunta de Goberno Local a persoas que non ostenten a condición de concelleiros sempre que o número destes non supere un tercio do total de membros, por outra banda o art. 124.5 da Lei 7/1985 sinala que a Alcaldía poderá delegar determinadas atribucións na Xunta de Goberno Local.

En virtude do exposto, de conformidade co previsto nos artigos 43, 52 e 53 e demais concordantes do R.D. 2568/1986, de 28 de novembro, polo que se aproba o Regulamento de Organización, Funcionamento e Réxime Xurídico das Entidades Locais, e co asemesmo contemplado no artigo 33 do Regulamento Orgánico Municipal, dispoño:

Primeiro.- A Xunta de Goberno Local do Concello de Vigo, como consecuencia das Eleccións Locais realizadas o pasado 27 de Maio, queda integrada por esta Alcaldía, que a presidirá, e polos seguintes concelleiros e concelleiras:


-Dª Isaura Abelairas Rodríguez.


-D. Francisco Xabier Alonso Pérez


-D. Xulio Calviño Rodríguez


-D. Santiago Dominguez Olveira


-D. Carlos López Font


-Dª.Elena Moure Noia (membro non electo) 


-Dª Maria Xosé Mendez Piñeiro


-D. Santos Hector Rodríguez Díaz


-Dª Carmen Silva Rego (membro non electo)

Segundo.- Designar Secretaria da Xunta de Goberno Local á concelleira e membro da mesma Dª Isaura Abelairas Rodríguez, quen redactará as actas das sesións e certificará os seus acordos. En caso de ausencia ou enfermidade será substituida polo concelleiro, membro da Xunta de Goberno Local D. Xulio Calviño Rodríguez ou por aquel outro concelleiro membro da Xunta de Goberno Local que determine esta Alcaldía.

Terceiro.- Designar como Titular do Órgano de Apoio á Xunta de Goberno Local cos cometidos que se indican no artigo 126.4 da LBRL ó funcionario de Administración Local con habilitación de carácter estatal D. Manuel Xosé Lorenzo Penela.

Cuarto.- A Xunta de Goberno Local, previa convocatoria desta Alcaldía, realizará sesións ordinarias na denominada “Sala de Goberno” tódolos luns non festivos de cada semana ás 8,00 horas en primeira convocatoria e unha hora despois (9.00 h) en segunda, en caso de que coincida no mesmo día sesión do Concello-Pleno a sesión realizarase 10 minutos despois da conclusión da sesión plenaria en primeira convocatoria e 20 minutos despois en segunda. Cando o día luns fixado sexa festivo a sesión terá lugar o día seguinte hábil á mesma hora. Non obstante o previsto esta Alcaldía poderá adiantar ou retrasa-las sesións ordinarias, así como suspendelas con ocasión de periodos vacacionais sempre que elo non menoscabe a xestión dos asuntos municipais.

Quinto.- A Xunta de Goberno Local, sen prexuízo da súa colaboración colexiada coa Alcaldía na dirección política que me corresponde, exercerá as funcións executivas e administrativas sinaladas no artigo 127 da Lei 7/1985 e, ademais, pola miña delegación, as seguintes atribucións:

I.-
a)
A resolución dos procedementos xerais en materia de responsabilidade patrimonial sempre e cando da lesión ou dano non se derive de actos imputables ó Concello-Pleno.

b)
Aprobar, tralos trámites oportunos, as contas a xustificar rendidas polos seus perceptores.

c)
A aprobación dos padróns fiscais dos distintos tributos municipais.

d)
Efectua-las solicitudes e aproba-los proxectos que se prevexan en convocatorias públicas de calquera Administración e ou Institución pública estatal, autonómica ou europea en orde á participación en Plans ou Programas de colaboración e cooperación económica, técnica ou administrativa para o impulso de servicios locais u outros asuntos de interese común municipal.

e)
A aprobación das bases reguladoras para a concesión de calquera tipo de subvención ou axudas municipais destinadas ó fomento de actividades de utilidade pública ou interese social asi como a resolución dos procedementos incoados.

f)
A aprobación de calquera programa, plan, proxecto, campaña ou promoción de actividades e ou servicios de competencia municipal, inclusive as que se realicen para a dirección e impulso dos servicios.

g)
Sanciona-las faltas tipificadas como graves e moi graves por infracción das ordenanzas municipais agás cando tales facultades non estean atribuidas a outros órganos municipais.

h)
As autorizacións e ou licencias para a celebración de festas, feiras, convencións e demais eventos populares cando pola súa importancia e transcendencia teñan unha incidencia substancial no tráfico rodado ou na seguridade colectiva.

i)
A aprobación da revisión anual do Padrón Municipal de Habitantes con referencia ó 1 de xaneiro de cada ano dando conta delo ó Concello-Pleno.

l)
O exercicio de accións xudiciais e administrativas na materia das atribucións delegadas.

m)
Ter coñecemento de cantas resolucións xudiciais recaian en procesos xurisdicionais nos que fora parte o Concello, agás aqueles nos que se deba dar conta o Concello-Pleno.

n)
Ter coñecemento dos informes remitidos polos distintos Xefes de dependencia ó Defensor do Pobo, Valedor do Pobo ou Defensor do Cidadan nas tramitacións de queixas que ante eses comisionados presentaran os cidadans, asi como das suxerencias ou recomendacións recaidas neses procedementos.

ñ)
As facultades de revisión de oficio reguladas no Capítulo 5 do Título VII da Lei 30/1992, de 26 de novembro, de Réxime Xurídico das Administracións Públicas e do Procedemento Administrativo Común, cando o acto obxecto de revisión se houbera dictado en virtude das atribucións delegadas neste Decreto. 

II.
As facultades que poderá exerce-la Xunta de Goberno Local en relación coas atribucións obxecto de delegación serán as propias que corresponden ó órgano delegante reservándose, non obstante, esta Alcaldía, conforme ó establecido nos artigos 44.1 e 116 do R.D. 2568/1986, a facultade de avocar en todo momento as atribucións sobre calquera asunto ou atribución delegada aínda cando se atope en trámite de debate no seo da Xunta de Goberno Local.

Na parte expositiva dos acordos adoptados pola Xunta de Goberno Local farase constar esta delegación mediante a mención expresa da data da presente resolución.

III.- O réxime xurídico da presente delegación será o previsto con carácter xeral nos artigos 114 a 118 do R.D. 2568/1986, agás no relativo ós recursos de reposición e os extraordinarios de revisión que poidan interpoñerse contra os acordos adoptados en exercizo de atribucións delegadas que serán resoltos pola propia Xunta de Goberno Local.

Sexto.- Deixar sen efecto cantas Resolucións da Alcaldía relativas á Xunta de Goberno Local se opoñan á presente Resolución e en particular á Resolución da Alcaldía de data 2 de xaneiro de 2004 pola que se nomean os membros da Xunta de Goberno Local e se delegan atribucións neste órgano.

Sétimo.- Comunicar esta Resolución a tódolos Concelleiros e Concelleiras afectados e ós Xefes das diferentes Áreas e Servizos Municipais, para o seu coñecemento e efectos lembrándolles que, de conformidade co art. 177 do R.D. 2568/1986, para que os expedientes conclusos poidan incluirse na orde do día dunha sesión haberán de estar en poder da Secretaría, coa correspondente proposta de acordo e co documento contable de consignación presupostaria suficiente, no seu caso, tres días antes do sinalado para realizala, é dicir, ás 14,00 horas do mércores da semana anterior.

Oitavo.- A presente Resolución entrará en vigor no mesmo momento da súa sinatura sen prexuizo da súa publicación no Boletín Oficial da Provincia, conforme ó establecido no art. 44.2 do R.D. 2568/1986.

Noveno.- Da presente Resolución darase conta de forma individualizada ó Pleno da Corporación a efectos de que quede enterado da mesma de conformidade co establecido no art. 44 do R.D. 2568/19856, en relación co 38.d) do mesmo corpo legal.

JRB/am

Vigo, 20 de xuño de 2007

O ALCALDE



O TITULAR DO ÓRGANO DE APOIO






Á XUNTA DE GOBERNO LOCAL

Abel Caballero Alvarez


Manuel Xosé Lorenzo Penela

NOMEAMENTO DE TENENTE DE ALCALDE

RESOLUCION

Realizadas as Eleccións Locais do 27 de maio e constituida a nova Corporación, resulta necesario proceder ó establecemento da organización municipal, no que se refire á designación da Tenencia da Alcaldía.

De conformidade có disposto no artigo 125.1 da Lei 7/1985, de 2 de abril, Reguladora das Bases de Réxime Local, en concordancia coas previsións da lexislación autonómica contidas nos arts. 62 e seguintes da Lei 5/1997, de 22 de xullo, a designación da Tenencia da Alcaldía é competencia desta Alcaldía-Presidencia que a realizará de entre membros da Xunta de Goberno Local.

En uso das atribucións mencionadas resolvo:

Primeiro.- Nomear Tenente de Alcalde do Concello de Vigo, ó concelleiro membro da Xunta de Goberno Local, D. SANTIAGO DOMINGUEZ OLVEIRA, o cal substituirá a esta Alcaldía nos casos de vacante, ausencia, enfermidade ou impedimento.

Segundo.-.O Tenente de Alcalde terá o tratamento de Ilustrísima.

Terceiro.- Nos casos de ausencia, enfermidade ou impedimento as funcións do Alcalde non poderán ser asumidas polo Tenente de Alcalde sen expresa delegación realizada cos requisitos previstos no artigo 44.1 e 2 do R.D.2568/1986, de 28 de novembro.

Cuarto.- Non obstante ó anterior, cando esta Alcaldía se ausente do termo municipal por máis de vintecatro horas sen conferir delegación, será en todo caso substituida polo Tenente de Alcalde, debendo dar conta desa circunstancia ó resto da Corporación e, en particular ós voceiros dos distintos grupos políticos municipais.

Quinto.- Notificar esta Resolución ó Ilmo. Sr. Tenente de Alcalde, facéndolle constar que terá que manter informada a esta Alcaldía do exercicio das súas atribucións como Alcalde Accidental non podendo, no citado exercicio, modifica-las delegacións efectuadas por esta Alcaldía, nin outorgar outras novas.

Sexto.- Dar conta ó Pleno do Concello desta Resolución na primeira sesión que realice.

Sétimo.- A presente Resolución entrará en vigor o día seguinte da súa sinatura sen prexuizo da súa publicación no Boletín Oficial da Provincia conforme ó establecido no art. 44.2 do R.D. 2568/1986, de 28 de novembro.

Oitavo.- Notifica-la presente Resolución ós Xefes das diferentes Áreas e Servizos Municipais para o seu coñecemento e efectos.

JRB/am

Vigo, 20 de xuño de 2007

O ALCALDE



O TITULAR DO ÓRGANO DE APOIO






Á XUNTA DE GOBERNO LOCAL

Abel Caballero Alvarez


Manuel Xosé Lorenzo Penela

